
dhanurveda

த⁴நுர்வேத³

அத² த⁴நுர்வேத:³
ஈஶ்வரோக்தாத்³த⁴நுர்வேதா³த்³வ்யாஸஸ்யாபி ஸுபா⁴ஷிதாத் ।
பதா³ந்யாக்ரு’ஷ்ய ரசிதோ க்³ரந்த:²ஸங்க்ஷேபதோ மயா ॥ 1॥ 1714

விநா ஶார்ங்க³த⁴ரம் நாந்யோ த⁴நுர்வேதா³ர்த²தத்த்வவித் ।
யத:ஸ்வப்நே நிஶி ப்ராப்தா ஶிவாத்தத்த்வவிசாரணா ॥ 2॥ 1715

அத:ஸந்தே³ஹதோ³லாயாம் ரோபணீயம் ந மாநஸம் ।
க்³ரந்தே²ஸ்மிம்ஶ்சாபசதுரைர்வீரசிந்தாமணௌ க்வசித் ॥ 3॥ 1716

யஸ்யாப்⁴யாஸப்ரஸாதே³ந நிஷ்பத்³யந்தே த⁴நுர்த⁴ரா: ।
ஜேதார: பரஸைந்யாநாம் தஸ்யாப்⁴யாஸோ விதீ⁴யதாம் ॥ 4॥ 1717

ஏகோऽபி யத்ர நக³ரே ப்ரஸித்³த: ⁴ ஸ்யாத்³த⁴நுர்த⁴ர: ।
ததோ யாந்த்யரயோ தூ³ரம் ம்ரு’கா:³ஸிம்ஹக்³ரு’ஹாதி³வ ॥ 5॥ 1718

அத² த⁴நுர்தா⁴ரணவிதி: ⁴
ஆசார்யேண த⁴நுர்தே³யம் ப்³ராஹ்மணே ஸுபரீக்ஷிதே ।
லுப்³தே⁴ தூ⁴ர்தே க்ரு’தக்⁴நே ச மந்த³பு³த்³தௌ⁴ ந தீ³யதே ॥ 6॥ 1719

ப்³ராஹ்மணாய த⁴நுர்தே³யம் க²ட்³க³ம் வை க்ஷத்ரியாய ச ।
வைஶ்யாய தா³பயேத்குந்தம் க³தா³ம் ஶூத்³ரஸ்ய தா³பயேத் ॥ 7॥ 1720

த⁴நுஶ்சக்ரம் ச குந்தம் ச க²ட்³க³ம் ச ச்சு²ரிகா க³தா³ ।
ஸப்தமம் பா³ஹுயுத்³த⁴ம் ஸ்யாதே³வம் யுத்³தா⁴நி ஸப்ததா⁴ ॥ 8॥ 1721

ஆசார்ய:ஸப்தயுத்³த: ⁴ ஸ்யாச்சதுர்யுத்³த⁴ஸ்து பா⁴ர்க³வ: ।
த்³வாப்⁴யாம் சைவ ப⁴வேத்³யோத⁴ ஏகேந க³ணகோ ப⁴வேத் ॥ 9॥ 1722

ஹஸ்த: புநர்வஸு: புஷ்யோ ரோஹிணீ சோத்தராத்ரயம் ।
அநுராதா⁴ஶ்விநீ சைவ ரேவதீ த³ஶமீ ததா² ॥ 10 । 1723

ஜந்மஸ்தே² ச த்ரு’தீயே ச ஷஷ்டே²வை ஸப்தமே ததா² ।
த³ஶமைகாத³ஶே சந்த்³ரே ஸர்வகர்மாணி காரயேத் ॥ 11॥ 1724

த்ரு’தீயா பஞ்சமீ சைவ ஸப்தமீ த³ஶமீ ததா² ।

த⁴நுர்வேத³

த்ரயோத³ஶீ த்³வாத³ஶீ ச தித²யஸ்து ஶுபா⁴ மதா: ॥ 12॥ 1725

ஸூர்யவார: ஶுக்ரவாரோ கு³ருவாரஸ்ததை²வ ச ।
ஏதத்³வாரத்ரயம் த⁴ந்யம் ப்ராரம்பே⁴ ஶஸ்த்ரகர்மணாம் ॥ 13॥ 1726

ஏபி⁴ர்தி³நைஸ்து ஶிஷ்யாய கு³ரு: ஶஸ்த்ராணி தா³பயேத் ।
ஸந்தர்ப்ய தா³நஹோமாப்⁴யாம் ஸுராந்வேத³விதா⁴நத: ॥ 14॥ 1727

ப்³ராஹ்மணாந்போ⁴ஜயேத்தத்ர குமாரீஶ்சாப்யநேகஶ: ।
தாபஸாநர்சயேத்³ ப⁴க்த்யா யே சாந்யே ஶிவயோகி³ந: ॥ 15॥ 1728

அந்நபாநாதி³பி⁴ஶ்சைவ வஸ்த்ராலங்காரபூ⁴ஷணை: ।
க³ந்த⁴மால்யைர்விசித்ரைஶ்ச கு³ரும் தத்ர ப்ரபூஜயேத் ॥ 16॥ 1729

க்ரு’தோபவாஸ: ஶிஷ்யஸ்து ம்ரு’கா³ஜிநபரிக்³ரஹ: ।
ப³த்³தா⁴ஞ்ஜலிபுடஸ்தத்ர யாசயேத்³கு³ருதோ த⁴நு: ॥ 17॥ 1730

அங்க³ந்யாஸஸ்தத: கார்ய: ஶிவோக்த:ஸித்³தி⁴மிச்ச²தா ।
ஆசார்யேண ச ஶிஷ்யஸ்ய பாபக்⁴நோ விக்⁴நநாஶந: ॥ 18॥ 1731

ஶிகா²ஸ்தா²நே ந்யஸேதீ³ஶம் பா³ஹுயுக்³மே ச கேஶவம் ।
ப்³ரஹ்மாணம் நாபி⁴கூபே து ஜங்க⁴யோஶ்ச க³ணாதி⁴பம் ॥ 19॥ 1732

ௐ ஹோம் ஶிகா²ஸ்தா²நே ஶங்கராய நம: ।
ௐ ஹோம் பா³ஹ்வோ: கேஶவாய நம: ।
ௐ ஹோம் நாபி⁴மத்⁴யே ப்³ரஹ்மணே நம: ।
ௐ ஹோம் ஜங்க⁴யோர்க³ணபதயே நம: । 1733

ஈத்³ரு’ஶம் காரயேந்ந்யாஸம் யேந ஶ்ரேயோ ப⁴விஷ்யதி ।
அந்யேऽபி து³ஷ்டமந்த்ரேண ந ஹிம்ஸந்தி கதா³சந ॥ 20 । 1734

ஶிஷ்யாய மாநுஷம் சாபம் த⁴நுர்மந்த்ராபி⁴மந்த்ரிதம் ।
காண்டா³த்காண்டா³பி⁴மந்த்ரேண த³த்³யாத்³வேத³விதா⁴நத: ॥ 21॥ 1735

ப்ரத²மம் புஷ்பவேத⁴ம் ச ப²லஹீநேந பத்ரிணா ।
தத: ப²லயுதேநைவ மத்ஸ்யவேத⁴ம் ச காரயேத் ॥ 22॥ 1736

மாம்ஸவேத⁴ம் தத:குர்யாதே³வம் வேதோ⁴ ப⁴வேத்ரிதா⁴ ।
ஏதைர்வேதை: ⁴ க்ரு’தை: பும்ஸாம் ஶரா:ஸ்யு:ஸர்வஸாத⁴கா: ॥ 23॥ 1737

வேத⁴நே சைவ மாம்ஸஸ்ய ஶரபாதோ யதா³ ப⁴வேத் ।
பூர்வதி³க்³பா⁴க³மாஶ்ரித்ய ததா³ஸ்யாத்³விஜயீ ஸுகீ² ॥ 24॥ 1738

த³க்ஷிணே கலஹோ கோ⁴ரோ விதே³ஶக³மநம் புந: ।
பஶ்சிமே த⁴நதா⁴ந்யம் ச ஸர்வம் சைவோத்தரே ஶுப⁴ம் ॥ 25॥ 1739

ஐஶாந்யாம் பதநம் து³ஷ்டம் விதி³ஶோऽந்யாஶ்ச ஶோப⁴நா: ।

த⁴நுர்வேத³

ஹர்ஷபுஷ்டிகராஶ்சைவ ஸித்³தி⁴தா:³ ஶஸ்த்ரகர்மணி ॥ 26॥ 1740

ஏவம் வேத⁴த்ரயம் குர்யாச்ச²ங்க²து³ந்து³பி⁴நி:ஸ்வநை: ।
தத: ப்ரணம்ய கு³ரவே த⁴நுர்பா³ணாந்நிவேத³யேத் ॥ 27॥ 1741

அத² சாபப்ரமாணம்
ப்ரத²மம் யௌகி³கம் சாபம் யுத்³த⁴சாபம் த்³விதீயகம் ।
நிஜபா³ஹுப³லாந்மாநாத்கிஞ்சிதூ³நம் ஶுப⁴ம் த⁴நு: ॥ 28॥ 1742

வரம் ப்ராணாதி⁴கோ த⁴ந்வீ ந து ப்ராணாதி⁴கம் த⁴நு: ।
த⁴நுஷா பீட்³யமாநஸ்து த⁴ந்வீ லக்ஷ்யம் ந பஶ்யதி ॥ 29॥ 1743

அதோ நிஜப³லோந்மாநம் சாபம் ஸ்யாச்சு²ப⁴காரகம் ।
தே³வாநாமுத்தமம் சாபம் ததோ ந்யூநம் ச மாநவம் ॥ 30 । 1744

அர்த⁴பஞ்சமஹஸ்தம் து ஶ்ரேஷ்ட²ம் சாபம் ப்ரகீர்திதம் ।
தத்³விஜ்ஞேயம் த⁴நுர்தி³வ்யம் ஶங்கரேண த்⁴ரு’தம் புரா ॥ 31॥ 1745

தஸ்மாத்பரஶுராமேண ததோ த்³ரோணேந தா⁴ரிதம் ।
த்³ரோணாத்³ க்³ரு’ஹீதம் பார்தே²ந தத:ஸாத்யகிநா த்⁴ரு’தம் ॥ 32॥ 1746

க்ரு’தே யுகே³ மஹாதே³வஸ்த்ரேதாயாம் சாபி ராக⁴வ: ।
த்³வாபரே த்³ரோணவிப்ரஶ்ச தை³வம் சாபமதா⁴ரயத் ॥ 33॥ 1747

சதுர்விஶாங்கு³லோ ஹஸ்தஶ்சதுர்ஹஸ்தம் த⁴நு:ஸ்ம்ரு’தம் ।
தத்³ப⁴வேந்மாநவம் சாபம் ஸர்வலக்ஷணஸம்யுதம் ॥ 34॥ 1748

த்ரிபர்வ பஞ்சபர்வ ச ஸப்தபர்வ ப்ரகீர்திதம் ।
நவபர்வ ச கோத³ண்ட³ம் சதுர்தா⁴ ஶுப⁴காரகம் ॥ 35॥ 1749

சது:பர்வ ச ஷட்பர்வ அஷ்டபர்வ விவர்ஜயேத் ।
கேஷாஞ்சிச்ச ப⁴வேச்சாபம் விதஸ்திநவஸம்மிதம் ॥ 36॥ 1750

அதிஜீர்ணமபக்வம் ச ஜ்ஞாதித்⁴ரு’ஷ்டம் ததை²வ ச ।
த³க்³த⁴ம் சி²த்³ரம் ந கர்தவ்யம் பா³ஹ்யாப்⁴யந்தரஹஸ்தகம் ॥ 37॥ 1751

கு³ணஹீநம் கு³ணாக்ராந்தம் காண்ட³தோ³ஷஸமந்விதம் ।
க³லக்³ரந்தி² ந கர்தவ்யம் தலமத்⁴யே ததை²வ ச ॥ 38॥ 1752

அபக்வம் ப⁴ங்க³மாயாதி அதிஜீர்ணம் து கர்கஶம் ।
ஜ்ஞாதித்⁴ரு’ஷ்டம் து ஸோத்³வேக³ம் கலஹோ பா³ந்த⁴வை:ஸஹ ॥ 39॥ 1753

த³க்³தே⁴ந த³ஹ்யதே வேஶ்ம சி²த்³ரம் யுத்³த⁴விநாஶநம் ।
பா³ஹ்யே லக்ஷ்யம் ந லப்⁴யேத ததை²வாப்⁴யந்தரேபி வா ॥ 40 । 1754

ஹீநே து ஸந்தி⁴தே பா³ணே ஸங்க்³ராமே ப⁴ங்க³காரகம் ।
ஆக்ராந்தே து புந: க்வாபி ந லக்ஷ்யம் ப்ராப்யதே த்³ரு’ட⁴ம் ॥ 41॥ 1755

க³லக்³ரந்தி² தலக்³ரந்தி² க⁴நஹாநிகரம் த⁴நு: ।
ஏபி⁴ர்தோ³ஷைர்விநிர்முக்தம் ஸர்வகார்யகரம் ஸ்ம்ரு’தம் ॥ 42॥ 1756

ஶார்ங்க³ புநர்த⁴நுர்தி³வ்யம் விஷ்ணோ: பரமமாயுத⁴ம் ।
விதஸ்திஸப்தஸம்மாநம் நிர்மிதம் விஶ்வகர்மணா ॥ 43॥ 1757

ந ச ஸ்வர்கே³ ந பாதாலே ந பூ⁴மௌ கஸ்யசித்கரே ।
தத்³த⁴நுர்வஶமாயாதி முக்த்வைகம் புருஷோத்தமம் ॥ 44॥ 1758

பௌருஷேயம் து யச்சா²ர்ங்க³ ப³ஹுவத்ஸரஶோஷிதம் ।
விதஸ்திபி: ⁴ ஸார்த⁴ஷட்³பி⁴ர்மிதம் ஸர்வார்த²ஸாத⁴நம் ॥ 45॥ 1759

ப்ராயோ யோக்³யம் த⁴நு: ஶார்ங்க³ க³ஜாரோஹாஶ்வஸாதி³நாம் ।
ரதி²நாம் ச பதா³தீநாம் வாம்ஶம் சாபம் ப்ரகீர்திதம் ॥ 46॥ 1760

அத²கு³ணலக்ஷணாநி
கு³ணாநாம் லக்ஷணம் வக்ஷ்யே யாத்³ரு’ஶம் காரயேத்³கு³ணம் ।
பட்டஸூத்ரோ கு³ண: கார்ய: கநிஷ்டா²மாநஸம்மித: ॥ 47॥ 1761

த⁴நு:ப்ரமாணோ நி:ஸந்தி: ⁴ ஶுத்³தை⁴ஸ்த்ரிகு³ணதந்துபி: ⁴ ।
வர்தித:ஸ்யாத்³கு³ண: ஶ்லக்ஷ்ண:ஸர்வகர்மஸஹோ யுதி⁴ ॥ 48॥ 1762

அபா⁴வே பட்டஸூத்ரஸ்ய ஹாரிணீ ஸ்நாயுரிஷ்யதே ।
கு³ணார்த²மத²வா க்³ராஹ்யா:ஸ்நாயவோ மஹிஷீக³வாம் ॥ 49॥ 1763

தத்காலஹதகோ³கர்ணசர்மணா சா²க³லேந வா ।
நிர்லோம்நா தந்துரூபேண குர்யாத்³தா⁴ கு³ணமுத்தமம் ॥ 50 । 1764

பக்வவம்ஶத்வசா கார்யோ கு³ணஸ்து ஸ்தா²வரோ த்³ரு’ட: ⁴ ।
பட்டஸூத்ரேண ஸம்நத்³த:⁴ ஸர்வகர்மஸஹோ யுதி⁴ ॥ 51॥ 1765

ப்ராப்தே பா⁴த்³ரபதே³ மாஸி த்வக³ர்கஸ்ய ப்ரஶஸ்யதே ।
தஸ்யாஸ்தத்ர கு³ண: கார்ய: பவித்ர:ஸ்தா²வரோ த்³ரு’ட: ⁴ ॥ 52॥ 1766

வ்ரு’த்தார்கஸூத்ரதந்தூநாம் ஹஸ்தாஸ்த்வஷ்டாத³ஶ ஸ்ம்ரு’தா: ।
ஸத்³வ்ரு’த்தம் த்ரிகு³ணம் கார்யம் ப்ரமாணோऽயம் கு³ணே ஸ்ம்ரு’த: ॥ 53॥ 1767

அத² ஶரலக்ஷணாநி
அத: பரம் ப்ரவக்ஷ்யாமி ஶராணாம் லக்ஷணம் ஶுப⁴ம் ।

ஸ்தூ²லம் ந சாதிஸூக்ஷ்மம் ச ந பக்வம் ந குபூ⁴மிஜம் ।
ஹீநக்³ரந்தி²விதீ³ர்ணம் ச வர்ஜயேதீ³த்³ரு’ஶம் ஶரம் ॥ 54॥ 1768

பூர்ணக்³ரந்தி²ஸுபக்வம் ச பாண்டு³ரம் ஸமயாஹ்ரு’தம் ।
கடி²நம் வர்துலம் காண்ட³ம் க்³ரு’ஹ்ணீயாத்ஸுப்ரதே³ஶஜம் ॥ 55॥ 1769

த்³வௌ ஹஸ்தௌ முஷ்டிஹீநௌ து தை³ர்க்⁴யே ஸ்தௌ²ல்யே கநிஷ்டி²கா ।
விதே⁴யா ஶரமாநேஷு யந்த்ரேஷ்வாகர்ஷயேத்தத: ॥ 56॥ 1770

கங்கஹம்ஸஶஶாதா³நாம் மத்ஸ்யாத³க்ரௌஞ்சகேகிநாம் ।
க்³ரு’த்⁴ராணாம் குக்குடாநாம் ச பக்ஷா ஏதேஷு ஶோப⁴நா: ॥ 57॥ 1771

ஏகைகஸ்ய ஶரஸ்யைவ சதுஷ்பக்ஷாணி யோஜயேத் ।
ஷட³ங்கு³லப்ரமாணேந பக்ஷச்சே²த³ம் ச காரயேத் ॥ 58॥ 1772

த³ஶாங்கு³லமிதா: பக்ஷா: ஶார்ங்க³சாபஸ்ய மார்க³ணே ।
யோஜ்யா த்³ரு’டா⁴ஶ்சது:ஸங்க்²யா:ஸம்நத்³தா: ⁴ ஸ்நாயுதந்துபி:⁴ ॥ 59॥ 1773

ஶராஶ்ச த்ரிவிதா⁴ ஜ்ஞேயா:ஸ்த்ரீ புமாம்ஶ்ச நபும்ஸக: ।
அக்³ரே ஸ்தூ²லோ ப⁴வேந்நாரீ பஶ்சாத்ஸ்தூ²லோ ப⁴வேத்புமாந் ॥ 60॥ 1774

ஸமம் நபும்ஸகம் ஜ்ஞேயம் தல்லக்ஷ்யார்த²ம் ப்ரஶஸ்யதே ।
தூ³ராபாதம் யுவத்யா ச புருஷோ பே⁴த³யேத்³ த்³ரு’ட⁴ம் ॥ 61॥ 1775

அத² ப²லலக்ஷணாநி
ப²லம் து ஶுத்³த⁴லோஹஸ்ய ஸுதா⁴ரம் தீக்ஷ்ணமக்ஷதம் ।
யோஜயேத்³வஜ்ரலேபேந ஶரே பக்ஷாநுமாநத: ॥ 62॥ 1776

ஆராமுக²ம் க்ஷுரப்ரம் ச கோ³புச்ச²ம் சார்த⁴சந்த்³ரகம் ।
ஸூசிமுக²ம் ச ப⁴ல்லம் ச வத்ஸத³ந்தம் த்³விப⁴ல்லகம் ॥ 63॥ 1777

கர்ணிகம் காகதுண்ட³ம் ச ததா²ந்யாந்யப்யநேகஶ: ।
ப²லாநி தே³ஶபே⁴தே³ஷு ப⁴வந்தி ப³ஹுரூபத: ॥ 64॥ 1778

ஆராமுகே²ந வை சர்ம க்ஷுரப்ரேண ச கார்முகம் ।
ஸூசீமுகே²ந கவசமர்த⁴சந்த்³ரேண மஸ்தகம் ॥ 65॥ 1779

ப⁴ல்லேந ஹ்ரு’த³யம் வேத்⁴யம் த்³விப⁴ல்லேந கு³ண: ஶர: ।
லோஹம் ச காகதுண்டே³ந லக்ஷ்யம் கோ³புச்ச²கேந ச ॥ 66॥ 1780

அந்யத்³கோ³புச்ச²கம் ஜ்ஞேயம் ஶுத்³த⁴காஷ்ட²விநிர்மிதம் ।
முகே² ச லோஹகண்டேந வேத்⁴யம் த்ர்யங்கு³லஸம்மிதம் ॥ 67॥ 1781

அத² ப²லபாயநம்
ப²லஸ்ய பாயநம் வக்ஷ்யே தி³வ்யௌஷதி⁴விலேபநை: ।
யேந து³ர்பே⁴த்³யவர்மாணி பே⁴த³யேத்தருபர்ணவத் ॥ 68॥ 1782

பிப்பலீ ஸைந்த⁴வம் குஷ்ட²ம் கோ³மூத்ரேண து பேஷயேத் ।
அநேந லேபயேச்ச²ஸ்த்ரம் லிப்தம் சாக்³நௌ ப்ரதாபயேத் ॥ 69॥ 1783

அவிஶீதமநாவித்³த⁴ம் பீதநஷ்டம் ததௌ²ஷத⁴ம் ।
ததோ நிர்வாபிதம் தைலே லோஹம் தத்ர விஶிஷ்யதே ॥ 70॥ 1784

பஞ்சபி⁴ர்லவணை: பிஷ்டைர்மது⁴ஸிக்தை:ஸஸர்ஷபை: ।
ஏபி: ⁴ ப்ரலேபயேச்ச²ஸ்த்ரம் லிப்தம் சாக்³நௌ ப்ரதாபயேத் ॥ 71॥ 1785

ஶிகி²க்³ரீவாநுவர்ணாப⁴ம் தப்தபீதம் ததௌ²ஷத⁴ம் ।
ததஸ்து விமலம் தோயம் பாயயேச்ச²ஸ்த்ரமுத்தமம் ॥ 72॥ 1786

அத² நாராசநாலீகௌ
ஸர்வலோஹாஸ்து யே பா³ணா நாராசாஸ்தே ப்ரகீர்திதா: ।
பஞ்சபி:⁴ ப்ரு’து²லை: பக்ஷைர்யுக்தா:ஸித்³த்⁴யந்தி கஸ்யசித் ॥ 73॥ 1787

நாலீகா லக⁴வோ பா³ணா தலயந்த்ரேண சோதி³தா: ।
அத்யுச்சதூ³ரபாதேஷு து³ர்க³யுத்³தே⁴ஷு தே மதா: ॥ 74॥ 1788

அத²ஸ்தா²நமுஷ்டயாகர்ஷணலக்ஷணாநி
ஸ்தா²நாந்யஷ்டௌ விதே⁴யாநி யோஜநே பி⁴ந்நகர்மணாம் ।
முஷ்டய: பஞ்ச ஸமாக்²யாதா வ்யாயா: பஞ்ச ப்ரகீர்திதா ॥ 75॥ 1789

அக்³ரதோ வாமபாத³ம் ச த³க்ஷிணம் ஜாநு குஞ்சிதம் ।
ஆலீட⁴ம் து ப்ரகர்தவ்யம் ஹஸ்தத்³வயஸவிஸ்தரம் ॥ 76॥ 1790

ப்ரத்யாலீட⁴ம் து கர்தவ்யம் ஸவ்யம் சேவாநுகுஞ்சிதம் ।
த³க்ஷிணம் ச புரஸ்தத்³வத்³தூ³ரபாதே விஶிஷ்யதே ॥ 77॥ 1791

பாதௌ³ஸுவிஸ்தரௌ கார்யௌ ஸமௌ ஹஸ்தப்ரமாணத: ।
விஶாக²ஸ்தா²நகம் ஜ்ஞேயம் கூடலக்ஷ்யஸ்ய வேத⁴நே ॥ 78॥ 1792

ஸமபாதே³ஸமௌ பாதௌ³ நிஷ்கம்பௌ ச ஸுஸங்க³தௌ ।
அஸமே ச புரோ வாமோ ஹஸ்தமாத்ரே நதம் வபு: ॥ 79॥ 1793

ஆகுஞ்சிதோரூ த்³வௌ யத்ர ஜாநுப்⁴யாம் த⁴ரணிம் க³தௌ ।

த³ர்து³ரக்ரமமித்யாஹு:ஸ்தா²நகம் த்³ரு’ட⁴பே⁴த³நே ॥ 80॥ 1794

ஸவ்யம் ஜாநு க³தம் பூ⁴மௌ த³க்ஷிணம் ச ஸகுஞ்சிதம் ।
அக்³ரதோ யத்ர வாதவ்யம் தம் வித்³யாத்³க³ருட³க்ரமம் ॥ 81॥ 1795

பத்³மாஸநம் ப்ரஸித்³த⁴ம் து உபவிஶ்ய யதா²க்ரமம் ।
த⁴ந்விநாம் தத்து விஜ்ஞேயம் ஸ்தா²நகம் ஶுப⁴லக்ஷணம் ॥ 82॥ 1796

அத²கு³ணமுஷ்டய:
பதாகா வஜ்ரமுஷ்டிஶ்ச ஸிம்ஹகணீம் ததை²வ ச ।
மத்ஸரீ காகதுண்டீ³ ச யோஜநீயா யதா²க்ரமம் ॥ 83॥ 1797

தீ³ர்கா⁴ து தர்ஜநீ யத்ர ஆஶ்ரிதாங்கு³ஷ்ட²மூலகம் ।
பதாகா ஸா ச விஜ்ஞேயா நலிகா தூ³ரமோக்ஷணே ॥ 84॥ 1798

தர்ஜநீ மத்⁴யமாமத்⁴யமங்கு³ஷ்டோ² விஶதே யதி³ ।
வஜ்ரமுஷ்டிஸ்து ஸா ஜ்ஞேயா ஸ்தூ²லே நாராசமோக்ஷணே ॥ 85॥ 1799

அங்கு³ஷ்ட²நக²மூலே து தர்ஜந்யக்³ரம் ஸுஸம்ஸ்தி²தம் ।
மத்ஸரீ ஸா ச விஜ்ஞேயா சித்ரலக்ஷ்யஸ்ய வேத⁴நே ॥ 86॥ 1800

அங்கு³ஷ்டா²க்³ரே து தர்ஜந்யா முக²ம் யத்ர நிவேஶிதம் ।
காகதுண்டீ³ ச விஜ்ஞேயா ஸூக்ஷ்மலக்ஷ்யேஷு யோஜிதா ॥ 87॥ 1801

அத² த⁴நுர்முஷ்டிஸந்தா⁴நம்
ஸந்தா⁴நம் த்ரிவித⁴ம் ப்ரோக்தமத⁴ ஊர்த்⁴வம் ஸமம் ததா² ।
யோஜயேத் த்ரிப்ரகாரம் ஹி கார்யேஷ்வபி யதா²க்ரமம் ॥ 88॥ 1802

அத⁴ஶ்ச தூ³ரபாதித்வம் ஸமே லக்ஷ்யம் ஸுநிஶ்சிதம் ।
த்³ரு’ட⁴ஸ்போ²டம் ப்ரகுர்வீத ஊர்த்⁴வஸம்ஸ்தா²நயோக³த: ॥ 89॥ 1803

அத² வ்யாயா:
கைஶிக: கேஶமூலே சேச்ச²ர: ஶ‍்ரு’ங்கே³ ச ஸாத்த்விக: ।
ஶ்ரவணே வத்ஸகர்ணஶ்ச க்³ரீவாயாம் ப⁴ரதோ ப⁴வேத் ॥ 90॥ 1804

அம்ஸகே ஸ்கந்த⁴நாமா ச வ்யாயா: பஞ்ச ப்ரகீர்திதா: ।
கைஶிகஶ்சித்ரயுத்³தே⁴ஷு அதோ⁴லக்ஷ்யேஷு ஸாத்த்விக: ॥ 91॥ 1805

வத்ஸகர்ண:ஸ விஜ்ஞேயோ ப⁴ரதோ த்³ரு’ட⁴பே⁴த³நே ।
த்³ரு’ட⁴பே⁴தே³ ச தூ³ரே ச ஸ்கந்த⁴நாமாநமுத்³தி³ஶேத் ॥ 92॥ 1806

அத²லக்ஷ்யம்
லக்ஷ்யம் சதுர்வித⁴ம் ஜ்ஞேயம் ஸ்தி²ரம் சைவ சலம் ததா² ।
வேத⁴யேத்ரிப்ரகாரம் து ஸ்தி²ரவேதீ⁴ ஸ உச்யதே ॥ 93॥ 1807

ஆத்மாநம் ஸுஸ்தி²ரம் க்ரு’த்வா லக்ஷ்யம் சைவ ஸ்தி²ரம் பு³த: ⁴ ।
வேத⁴யேத் த்ரிப்ரகாரம் து ஸ்தி²ரவேதீ⁴ ஸ உச்யதே ॥ 94॥ 1808

சலம் து வேத⁴யேத்³யஸ்து ஆத்மநா ஸ்தி²ரஸம்ஸ்தி²த: ।
சலலக்ஷ்யம் து தத்ப்ரோக்தமாசார்யேண ஸுதீ⁴மதா ॥ 95॥ 1809

த⁴ந்வீ து சலதே யத்ர ஸ்தி²ரலக்ஷ்யே ஸமாஹித: ।
சலாசலம் ப⁴வேத்தத்ர அப்ரமேயமநிந்தி³தம் ॥ 96॥ 1810

உபா⁴வேவ சலௌ யத்ர லக்ஷ்யம் சாபி த⁴நுர்த⁴ர: ।
தத்³விஜ்ஞேயம் த்³வயசலம் ஶ்ரமேணைவ ஹி ஸாத்⁴யதே ॥ 97॥ 1811

ஶ்ரமேணாஸ்க²லிதம் லக்ஷ்யம் தூ³ரம் ச ப³ஹுபே⁴த³நம் ।
ஶ்ரமேண கடி²நா முஷ்டி: ஶீக்⁴ரஸந்தா⁴நமாப்யதே ॥ 98॥ 1812

ஶ்ரமேண சித்ரயோதி⁴த்வம் ஶ்ரமேண ப்ராப்யதே ஜய: ।
தஸ்மாத்³கு³ருஸமக்ஷம் ஹி ஶ்ரம: கார்யோ விஜாநதா ॥ 99॥ 1813

ப்ரத²மம் வாமஹஸ்தேந ய: ஶ்ரமம் குருதே நர: ।
தஸ்ய சாபக்ரியாஸித்³தி⁴ரசிராதே³வ ஜாயதே ॥ 100॥ 1814

வாமஹஸ்தே து ஸம்ஸித்³தே⁴ பஶ்சாத்³த³க்ஷிணமாரபே⁴த் ।
உபா⁴ப்⁴யாம் ச ஶ்ரமம் குர்யாந்நாராசைஶ்ச ஶரைஸ்ததா² ॥ 101॥ 1815

வாமேநைவ ஶ்ரமம் குர்யாத்ஸுஸித்³தே⁴ த³க்ஷிணே கரே ।
விஶாகே²நாஸமேநைவ ததா² வ்யாயே ச கைஶிகே ॥ 102॥ 1816

உதி³தே பா⁴ஸ்கரே லக்ஷ்யம் பஶ்சிமாயாம் நிவேஶயேத் ।
அபராஹ்நே ச கர்தவ்யம் லக்ஷ்யம் பூர்வதி³கா³ஶ்ரிதம் ॥ 103॥ 1817

உத்தரேண ஸதா³ கார்யம் ப்ராணஸ்ய ந விரோத⁴கம் ।
ஸங்க்³ராமேண விநா கார்யம் ந லக்ஷ்யம் த³க்ஷிணாமுக²ம் ॥ 104॥ 1818

ஷஷ்டித⁴ந்வந்தரே லக்ஷ்யம் ஜ்யேஷ்ட²லக்ஷ்யம் ப்ரகீர்திதம் ।
சத்வாரிம்ஶந்மத்⁴யமம் ச விம்ஶதிஶ்ச கநிஷ்ட²கம் ॥ 105॥ 1819

ஶராணாம் கதி²தம் ஹ்யேதந்நாராசாநாமதோ²ச்யதே ।
சத்வாரிம்ஶச்ச த்ரிம்ஶச்ச ஷோட³ஶைவ ப⁴வேத்தத: ॥ 106॥ 1820

சது:ஶதைஶ்ச காண்டா³நாம் யோ ஹி லக்ஷ்யம் விஸர்ஜயேத் ।

ஸூர்யோத³யே சாஸ்தமயே ஸ ஜ்யேஷ்டோ² த⁴ந்விநாம் ப⁴வேத் ॥ 107॥ 1821

த்ரிஶதைர்மத்⁴யமஶ்சைவ த்³விஶதாப்⁴யாம் கநிஷ்ட²க: ।
லக்ஷ்யம் ச புருஷோந்மாநம் குர்யாச்சந்த்³ரகஸம்யுதம் ॥ 108॥ 1822

ஊர்த்⁴வவேதீ³ ப⁴வேஜ்ஜ்யேஷ்டோ² நாபி⁴வேதீ⁴ ச மத்⁴யம: ।
ய: பாத³வேதீ⁴ லக்ஷ்யஸ்ய ஸ கநிஷ்டோ² மதோ மயா ॥ 109॥ 1823

அதா²நத்⁴யாய:
அஷ்டமீ ச அமாவாஸ்யா வர்ஜநீயா சதுர்த³ஶீ ।
பூர்ணிமார்த⁴தி³நம் யாவந்நிஷித்³தா⁴ ஸர்வகர்மஸு ॥ 110॥ 1824

அகாலே க³ர்ஜிநே தே³வே து³ர்தி³நம் வாத²வா ப⁴வேத் ।
பூர்வகாண்ட³ஹதம் லக்ஷ்யமநத்⁴யாயம் ப்ரசக்ஷதே ॥ 111॥ 1825

ஶ்ரமம் ச குர்வதஸ்தத்ர பு⁴ஜங்கோ³ யதி³ த்³ரு’ஶ்யதே ।
அத²வா ப⁴ஜ்யதே சாபம் யதை³வ ஶ்ரமகர்மணி ॥ 112॥ 1826

த்ருட்யதே வா கு³ணோ யத்ர ப்ரத²மே பா³ணமோக்ஷணே ।
ஶ்ரமம் தத்ர ந குர்வீத ஶஸ்த்ரே மதிமதாம் வர: ॥ 113॥ 1827

அத² ஶ்ரமக்ரியா
க்ரியாகலாபாந்வக்ஷ்யாமி ஶ்ரமஸாத்⁴யாஞ்ஶுசிஷ்மதாம் ।
யேஷாம் விஜ்ஞாநமாத்ரேண ஸித்³தி⁴ர்ப⁴வதி நாந்யதா² ॥ 114॥ 1828

ப்ரத²மம் சாபமாரோப்ய சூலிகாம் ப³ந்த⁴யேத்தத: ।
ஸ்தா²நகம் து தத: க்ரு’த்வா பா³ணோபரி கரம் ந்யஸேத் ॥ 115॥ 1829

துலநம் த⁴நுஷஶ்சைவ கர்தவ்யம் வாமபாணிநா ।
ஆதா³நம் ச தத: க்ரு’த்வா ஸந்தா⁴நம் ச தத: பரம் ॥ 116॥ 1830

ஸக்ரு’தா³க்ரு’ஷ்டசாபேந பூ⁴மிவேத⁴ம் து காரயேத் ।
நமஸ்குர்யாச்சி²வம் விக்⁴நராஜம் கு³ருத⁴நு:ஶராந் ॥ 117॥ 1831

யாசிதவ்யா கு³ரோராஜ்ஞா பா³ணஸ்யாகர்ஷணம் ப்ரதி ।
ப்ராணவாயும் ப்ரயத்நேந பா³ணேந ஸஹ பூரயேத் ॥ 118॥ 1832

கும்ப⁴கேந ஸ்தி²ரம் க்ரு’த்வா ஹுங்காரேண விஸர்ஜயேத் ।
இத்யப்⁴யாஸக்ரியா கார்யா த⁴ந்விநா ஸித்³தி⁴மிச்ச²தா ॥ 119॥ 1833

ஷண்மாஸாத்ஸித்³த்⁴யதே முஷ்டி: ஶரா:ஸம்வத்ஸரேண து ।
நாராசாஸ்தஸ்ய ஸித்³த⁴யந்தி யஸ்ய துஷ்டோ மஹேஶ்வர: ॥ 120॥ 1834

புஷ்பவத்³தா⁴ரயேத்³ பா³ணம் ஸர்பவத்பீட³யேத்³த⁴நு: ।
த⁴நவச்சிந்தயேல்லக்ஷ்யம் யதீ³ச்சே²த்ஸித்³தி⁴மாத்மந: ॥ 121॥ 1835

க்ரியாமிச்ச²ந்தி ஆசார்யா தூ³ரமிச்ச²ந்தி பா⁴ர்க³வா: ।
ராஜாநோ த்³ரு’ஷ்டிமிச்ச²ந்தி லக்ஷ்யமிச்ச²ந்தி சேதரே ॥ 122॥ 1836

ஜநாநாம் ரஞ்ஜநம் யேந லக்ஷ்யகா⁴தாத்ப்ரஜாயதே ।
ஹீநேநாபீஷுணா தஸ்மாத்ப்ரஶஸ்தம் லக்ஷ்யவேத⁴நம் ॥ 123॥ 1837

விஶாக²ஸ்தா²நகே ஸ்தி²த்வா ஸமஸந்தா⁴நமாசரேத் ।
கோ³புச்ச²முக²பா³ணேந ஸிம்ஹகர்ண்யா ச முஷ்டிநா ॥ 124॥ 1838

ஆகர்ஷேத்கைஶிகவ்யாயே ந ஶிகா²ம் சாலயேத்தத: ।
பூர்வாபரௌ ஸமௌ கார்யௌ ஸமாம்ஸௌ நிஶ்சலௌ கரௌ ॥ 125॥ 1839

சக்ஷுஷீ ஸ்பந்த³யேந்நைவ த்³ரு’ஷ்டிம் லக்ஷ்யே நியோஜயேத் ।
முஷ்டிநாச்சா²தி³தம் லக்ஷ்யம் ஶரஸ்யாக்³ரே நியோஜயேத் ॥ 126॥ 1840

மநோ த்³ரு’ஷ்டிக³தம் ஜ்ஞாத்வா தத: காண்ட³ம் விஸர்ஜயேத் ।
ஸ்க²லத்யேவம் கதா³சிந்ந லக்ஷ்யே யோதோ⁴ ஜிதஶ்ரம: ॥ 127॥ 1841

ஆதா³நம் சைவ தூணீராத்ஸந்தா⁴நம் கர்ஷணம் ததா² ।
க்ஷேபணம் ச த்வராயுக்தோ பா³ணஸ்ய குருதே து ய: । 1842

நித்யாப்⁴யாஸவஶாத்தஸ்ய ஶீக்⁴ரஸந்தா⁴நதா ப⁴வேத் ॥ 128। ।
ப்ரத்யாலீடே⁴ க்ரு’தே ஸ்தா²நே அத: ⁴ஸந்தா⁴நமாசரேத் ।
முஷ்ட்யா பதாகயா பா³ணம் ஸ்த்ரீசிஹ்நம் தூ³ரபாதநம் ॥ 129॥ 1843

த³ர்து³ரக்ரமமாஸ்தா²ய ஊர்த்⁴வஸந்தா⁴நமாசரேத் ।
ஸ்கந்த⁴வ்யாயேந வஜ்ரஸ்ய முஷ்ட்யா பும்மார்க³ணேந ச । 1844

அத்யந்தஸௌஷ்ட²வாத்³வாஹ்வோர்ஜாயதே த்³ரு’ட⁴வேதி⁴தா ॥ 130। ।
ஸூசீமுகா² மீநபுச்சா² ப்⁴ரமரீ ச த்ரு’தீயகா ।
ஶராணாம் க³தயஸ்திஸ்ர: ப்ரஶஸ்தா: கதி²தா பு³தை:⁴ ॥ 131॥ 1845

ஸூசீமுக²க³திஸ்தஸ்ய ஸாயகஸ்ய ப்ரஜாயதே ।
பத்ரம் விலோமிதம் யஸ்ய அத²வா ஹீநபத்ரகம் ॥ 132॥ 1846

கர்கஶேந து சாபேந ய: க்ரு’ஷ்டோ ஹீநமுஷ்டிநா ।
மத்ஸ்யபுச்சா² க³திஸ்தஸ்ய ஸாயகஸ்ய ப்ரகீர்திதா ॥ 133॥ 1847

ப்⁴ரமரீ கதி²தா ஹ்யேஷா வித்³வத்³பி: ⁴ ஶ்ரமகர்மணி ।
ரு’ஜுத்வேந விநா யாதி க்ஷேப்யமாணஸ்து ஸாயக: ॥ 134॥ 1848

வாமகா³ த³க்ஷகா³சைவ ஊர்த்⁴வகா³தோ⁴க³மா ததா² ।
சதஸ்ரோ க³தய: ப்ரோக்தா பா³ணஸ்க²லநஹேதவ: ॥ 135॥ 1849

கம்பதே கு³ணமுஷ்டிஸ்து மார்க³ணஸ்ய ஹி ப்ரு’ஷ்ட²த: ।
ஸம்முகீ²ஸ்யாத்³த⁴நுர்முஷ்டி²ஸ்ததா³ வாமே க³திர்ப⁴வேத் ॥ 136॥ 1850

க்³ரஹணம் ஶிதி²லம் யஸ்ய ரு’ஜுத்வேந விஸர்ஜிதம் ।
பார்ஶ்வம் து த³க்ஷிணம் யாதி ஸாயகஸ்ய ந ஸம்ஶய: ॥ 137॥ 1851

ஊர்த்⁴வம் யாதி சாபமுஷ்டிர்கு³ணமுஷ்டிரதோ⁴ ப⁴வேத் ।
ஸ முக்தோ மார்க³ணோ லக்ஷ்யாத்³தூ³ரம் யாதி ந ஸம்ஶய: ॥ 138॥ 1852

மோக்ஷணே சைவ பா³ணஸ்ய சாபமுஷ்டிரதோ⁴ ப⁴வேத் ।
கு³ணமுஷ்டிர்ப⁴வேதூ³ர்த்⁴வம் ததா³தோ⁴கா³மிநீ க³தி: ॥ 139॥ 1853

லக்ஷ்யபா³ணாக்³ரத்³ரு’ஷ்டீநாம் ஸங்க³திஸ்து யதா³ ப⁴வேத் ।
ததா³நீமுஜ்ஜி²தோ பா³ணோ லக்ஷ்யாந்ந ஸ்க²லதி த்⁴ருவம் ॥ 140॥ 1854

நிர்தோ³ஷ: ஶப்³த³ஹீநஶ்ச ஸமமுஷ்டித்³வயோஜ்ஜி²த: ।
பி⁴நத்தி த்³ரு’ட⁴வேத்⁴யாநி ஸாயகோ நாஸ்தி ஸம்ஶய: ॥ 141॥ 1855

ஸ்வாக்ரு’ஷ்டஸ்தேஜிதோ யஶ்ச ஸுஶுத்³தோ⁴ கா³ட⁴முக்தித: ।
நரநாகா³ஶ்வகாயேஷு ந ஸ திஷ்ட²தி மார்க³ண: ॥ 142॥ 1856

யஸ்ய த்ரு’ணஸமா பா³ணா யஸ்யேந்த⁴நஸமம் த⁴நு: ।
யஸ்ய ப்ராணஸமா மௌர்வீ ஸ த⁴ந்வீ த⁴ந்விநாம் வர: ॥ 143॥ 1857

அயஶ்சர்ம க⁴தஶ்சைவ ம்ரு’த்பிண்ட³ம் ச சதுஷ்டயம் ।
யோ பி⁴நத்தி ஹி தஸ்யேஷுர்வஜ்ரேணாபி ந தா⁴ர்யதே ॥ 144॥ 1858

ஸார்தா⁴ங்கு³லப்ரமாணேந லோஹபாத்ராணி காரயேத் ।
தாநி பி⁴த்த்வைகபா³ணேந த்³ரு’ட⁴கா⁴தீ ப⁴வேந்நர: ॥ 145॥ 1859

சதுர்விம்ஶதிசர்மாணி பி⁴நத்த்யேகேஷுணா நர: ।
தஸ்ய பா³ணோ க³ஜேந்த்³ரஸ்ய காயம் நிர்பி⁴த்³ய க³ச்ச²தி ॥ 146॥ 1860

ப்⁴ராம்யஞ்ஜலே க⁴டோ வேத்³த்⁴யஶ்சக்ரே ம்ரு’த்பிண்ட³கம் ததா² ।
ப்⁴ரமந்தம் வேத⁴யேத்³யஸ்து த்³ரு’ட⁴பே⁴தீ³ஸ உச்யதே ॥ 147॥ 1861

அயஸ்து காகதுண்டே³ந சர்ம ஆராமுகே²ந ஹி ।
ம்ரு’த்பிண்ட³ம் ச க⁴டம் சைவ வித்⁴யேத்ஸூசிமுகே²ந ஹி ॥ 148॥ 1862

பா³ணப⁴ங்க³ம் கராவர்தம் காஷ்ட²ச்சே²த³நமேவ ச ।
பி³ந்து³கம் கோ³லகயுக³ம் யோ வேத்தி ஸ ஜயீ ப⁴வேத் ॥ 149॥ 1863

லக்ஷ்யஸ்தா²நே த்⁴ரு’தம் காண்ட³ம் ஸஸுக²ம் சே²த³யேத்தத: ।
கிஞ்சிந்முஷ்டிம் விதா⁴ய ஸ்வாம் திர்யக்³விப²லிகேஷுணா ॥ 150॥ 1864

ஸம்முக²ம் வா ஸமாயாந்தம் திர்யக்சா²யம் தமம்ப³ரே ।
ஶரம் ஶரேண யஶ்சி²ந்த்³யாத்³வாணச்சே²தீ³ஸ ஜாயதே ॥ 151॥ 1865

காஷ்டே²ऽஶ்வகேஶம் ஸம்யம்ய தத்ர ப³த்³த்⁴வா வராடிகாம் ।
ஹஸ்தேந ப்⁴ராம்யமாணாம் ச யோ ஹந்தி ஸ த⁴நுர்த⁴ர: ॥ 152॥ 1866

லக்ஷ்யஸ்தா²நே ந்யஸேத்காஷ்ட²ம் ஸார்த்³ரம் கோ³புச்ச²ஸம்நிப⁴ம் ।
யஶ்சி²ந்த்³யாத்தம் க்ஷுரப்ரேண காஷ்ட²ச்சே²த்தா ஸ ஜாயதே ॥ 153॥ 1867

லக்ஷ்யே பி³ந்து³ம் ந்யஸேச்சு²ப்⁴ரம் ஶுப்⁴ரப³ந்தூ⁴கபுஷ்பவத் ।
ஹந்தி தம் பி³ந்து³கம் யஸ்து சித்ரயோதீ⁴ ஸ ஜாயதே ॥ 154॥ 1868

காஷ்ட²கோ³லயுக³ம் க்ஷிப்தம் தூ³ரமூர்த்⁴வபுர:ஸ்தி²தை: ।
அப்ராப்ததா⁴ரம் ப்ரு’ஷ்டே²ந க³ச்சே²த்புச்ச²முகே²ந ஹி ॥ 155॥ 1869

யோ ஹந்தி ஶரயுக்³மேந ஶீக்⁴ரஸந்தா⁴நயோக³த: ।
ஸ ஸ்யாத்³த⁴நுர்ப்⁴ரு’தாம் ஶ்ரேஷ்ட:² பூஜித:ஸர்வபார்தி²வை: ॥ 156॥ 1870

ரத²ஸ்தே²ந க³ஜஸ்தே²ந ஹயஸ்தே²ந ச பத்திநா ।
தா⁴வதா வை ஶ்ரம: கார்யோ லக்ஷ்யம் ஹந்தும் ஸுநிஶ்சிதம் ॥ 157॥ 1871

லக்ஷ்யஸ்தா²நே ந்யஸேத்காம்ஸ்யபாத்ரம் ஹஸ்தத்³வயாந்தரே ।
தாட³யேச்ச²ர்கராபி⁴ஸ்தச்ச²ப்³த:³ஸஞ்ஜாயதே யதா² ॥ 158॥ 1872

யத்ரைவோத்பத்³யதே ஶப்³த³ஸ்தம் ஸம்யக்தத்ர சிந்தயேத் ।
கர்ணேந்த்³ரியமநோயோகா³ல்லக்ஷ்யம்நிஶ்சயதாம் நயேத் ॥ 159॥ 1873

புந: ஶர்கரயா தச்ச தாட³யேச்ச²ப்³த³ஹேதவே ।
புநர்நிஶ்சயதாம் நேயம் ஶப்³த³ஸ்தா²நாநுஸாரத: ॥ 160॥ 1874

தத: கிஞ்சித்க்ரு’தம் தூ³ரே நித்யம் நித்யம் விதா⁴நத: ।
லக்ஷ்யம் ஸமப்⁴யஸேத்³த்⁴வாந்தே ஶப்³த³வ்யத⁴நஹேதவே ॥ 161॥ 1875

ததோ பா³ணேந ஹந்யாத்தத³வதா⁴நேந தீக்ஷ்ணதீ:⁴ ।
ஏதச்ச து³ஷ்கரம் கர்ம பா⁴க்³யை: கஸ்யாபி ஸித்³த⁴யதி ॥ 162॥ 1876

ஏவம் ஶ்ரமவிதி⁴ம் குர்யாத்³யாவத்ஸித்³தி: ⁴ ப்ரஜாயதே ।
ஶ்ரமே ஸித்³தே⁴ ச வர்ஷாஸு நைவ க்³ராஹ்யம் த⁴நு: கரே ॥ 163॥ 1877

பூர்வாப்⁴யாஸஸ்ய ஶஸ்த்ராணாமவிஸ்மரணஹேதவே ।
மாஸத்³வயம் ஶ்ரமம் குர்யாத்ப்ரதிவர்ஷம் ஶரத்³ரு’தௌ ॥ 164॥ 1878

ஜாதே வாஶ்வயுஜே மாஸி நக்மீதே³வதாதி³நே ।
பூஜயேதீ³ஶ்வரம் சண்டீ³ம் கு³ரும் ஶஸ்த்ராணி வாஜிந: ॥ 165॥ 1879

விப்ரேப்⁴யோ த³க்ஷிணாம் த³த்த்வா குமாரீ போ⁴ஜயேத்தத்த: ।
தே³வ்யை பஶுவலிம் த³த்த்வா ஹ்ரு’ஷ்டோ வாதி³த்ரமங்க³ளை: ॥ 166॥ 1880

ததஸ்து ஸாத⁴யேந்மந்த்ராந்வேதோ³க்தாம்ஶ்சாக³மோதி³தாந் ।
அஸ்த்ராணாம் கர்மஸித்³த்⁴யர்த²ம் ஜபஹோமவிதா⁴நத: ॥ 167॥ 1881

ப்³ராஹ்மம் நாராயணம் ஶைவமைந்த்³ரம் வாயவ்யவாருணே ।
ஆக்³நேயம் சாபராஸ்த்ராணி கு³ருத³த்தாநி ஸாத⁴யேத் ॥ 168॥ 1882

மநோவாக்கர்மபி⁴ர்பா⁴வ்யம் லப்³தா⁴ஸ்த்ரேண ஶுசிஷ்மதா ।
அபாத்ரமஸமர்த²ம் ச க்⁴நத்யஸ்த்ராணி குபூருஷம் ॥ 169॥ 1883

ப்ரயோக³ம் சோபஸம்ஹாரம் யோ வேத்தி ஸ த⁴நுர்த⁴ர: ।
ஸாமாந்யே கர்மணி ப்ராஜ்ஞோ நைவாஸ்த்ராணி ப்ரயோஜயேத் ॥ 170॥ 1884

ஹஸ்தார்கே லாங்க³லீகந்த³ம் க்³ரு’ஹீத்வா தஸ்ய லேபத: ।
ஶூரஸ்யாபி ரணே பும்ஸோ த³ர்பம் ஹரதி ஸத்வர: ॥ 171॥ 1885

க்³ரு’ஹீதம் யோக³நக்ஷத்ரைரபாமார்க³ஸ்ய மூலகம் ।
லேபமாத்ரேண வீராணாம் ஸர்வஶஸ்த்ரநிவாரணம் ॥ 172॥ 1886

அத: ⁴புஷ்பீ ஶங்க²புஷ்பீ லஜ்ஜாலுர்கி³ரிகர்ணிகா ।
நீலிநீ ஸஹதே³வா ச புத்ரமார்ஜாரிகா ததா² ॥ 173॥ 1887

விஷ்ணுக்ராந்தா ச ஸர்வாஸாம் ஜடா க்³ராஹ்யா ரவேர்தி³நே ।
ப³த்³தா⁴ பு⁴ஜே விலேபாத்³வா காயே ஶஸ்த்ரௌக⁴வாரிகா ॥ 174॥ 1888

ஸர்பவ்யாக்⁴ராதி³ஸத்த்வாநாம் பூ⁴தாதீ³நாம் ந ஜாயதே ।
பீ⁴திஸ்தஸ்ய ஸ்தி²தா யஸ்ய மாதரோऽஷ்டௌ ஶரீரகே ॥ 175॥ 1889

க்³ரு’ஹீதம் ஹஸ்தநக்ஷத்ரே சூர்ணம் சு²ச்சு²ந்த³ரீப⁴வம் ।
தத்ப்ரபா⁴வாத்³க³ஜ: பும்ஸ:ஸம்முகோ²நைதி நிஶ்சிதம் ॥ 176॥ 1890

சு²ச்சு²ந்த³ரீ ஶ்ரீப²லபுஷ்பசூர்ணை-

ராலிப்தகா³த்ரஸ்ய நரஸ்ய தூ³ராத் ।
ஆக்⁴ராய க³ந்த⁴ம் த்³விரதோ³ऽதிமத்தோ
மத³ம் த்யஜேத்கேஸரிணோ யதோ²க்³ரம் ॥ 177॥ 1891

ஶ்வேதாத்³ரிகர்ணிகாமூலம் பாணிஸ்த²ம் வாரயேத்³க³ஜம் ।
ஶ்வேதகண்டாரிகாமூலம் வ்யாக்⁴ராதீ³நாம் ப⁴யம் ஹரேத் ॥ 178॥ 1892

புஷ்யார்கோத்பாடிதே மூலே பாடா²யா முக²ஸம்ஸ்தி²தே ।
தே³ஹே ஸ்பு²டதி நோ தீக்ஷ்ணம் மண்ட³லாக்³ரம் ரணே ந்ரு’ணாம் ॥ 179॥ 1893

க³ந்தா⁴ர்யா உத்தரம் மூலம் முக²ஸ்த²ம் ஸம்முகா²க³தம் ।
ஶஸ்த்ரௌக⁴ம் வாரயத்யேவ புஷ்யார்கே விதி⁴நா த்⁴ரு’தம் ॥ 180॥ 1894

ஶுப்⁴ராயா: ஶரபுங்கா²யா ஜடாநீலீஜடாத²வா ।
பு⁴ஜே ஶிரஸி வக்த்ரே வா ஸ்தி²தா ஶஸ்த்ரநிவாரிகா । 1895

பூ⁴பாஹிசௌரபீ⁴திக்⁴நீ க்³ரு’ஹீதா புஷ்யபா⁴ஸ்கரே ॥ 181। ।
ப்ரத²மம் க்ரியதே ஸ்நாநம் ஶுக்லவஸ்த்ராவ்ரு’தோ ப⁴வேத் ।

மங்க³ள்யகீ³தஸம்யுக்தோ தே³வவிப்ராம்ஶ்ச பூஜயேத் ॥ 182॥ 1896

க்ஷேத்ரபாலஸ்ய நாம்நா ச ப³லிம் த³த்³யாத்³தி³ஶோ த³ஶ ।
ஶஸ்த்ராணி சாபி ஸம்பூஜ்ய ரக்ஷாமந்த்ரம் ஸ்மரேத்தத: ॥ 183॥ 1897

ௐ ஶூலேந பாஹி நோ தே³வி பாஹி க²ட்³கே³ந சாம்பி³கே ।
க⁴ண்டாஸ்வநேந ந: பாஹி சாபஜ்யாநி:ஸ்வநேந ச ॥ 184॥ 1898

ப்ராச்யாம் ரக்ஷ ப்ரதீச்யாம் ச சண்டி³கே ரக்ஷ த³க்ஷிணே ।
ப்⁴ராமணேநாத்மஶூலஸ்ய உத்தரஸ்யாம் ததே²ஶ்வரி ॥ 185॥ 1899

ஸௌம்யாநி யாநி ரூபாணி த்ரைலோக்யே விசரந்தி தே ।
யாநி சாத்யந்தகோ⁴ராணி தை ரக்ஷாஸ்மாம்ஸ்ததா² பு⁴வம் ॥ 186॥ 1900

க²ட்³க³ஶூலக³தா³தீ³நி யாநி சாஸ்த்ராணி தேऽம்பி³கே ।
கரபல்லவஸங்கீ³நி தைரஸ்மாந் ரக்ஷ ஸர்வத: ॥ 187॥ 1901

தி³வ்யௌஷதீ⁴நாம் லேபம் ச ரக்ஷாப³ந்த⁴ம் ச காரயேத் ।
கிஞ்சித்³ பு⁴க்த்வா ச பீத்வா ச தத:ஸம்நாஹமாசரேத் ॥ 188॥ 1902

ஸேநாபதிம் க³ஜாரோஹாநந்யாம்ஶ்ச ஸுப⁴டாம்ஸ்ததா² ।
முக்²யாநந்யாநபி த⁴நைர்வஸ்த்ரைஶ்ச பரிதோஷயேத் ॥ 189॥ 1903

பூர்வம் ஸாரதி²மாரோப்ய ரதே²ஸஜ்ஜேத்தத:ஸ்வயம் ।
யோஜயேத்³வாஜிந: ஶுத்³தா⁴ந்ஸுஸந்துஷ்டாஞ்ஜிதஶ்ரமாந் ॥ 190॥ 1904

ரதே² ச தா⁴ரயேத்³ ப⁴த்³ரம் கார்முகாணாம் சதுஷ்டயம் ।
சது:ஶதாநி பா³ணாநாம் தூணீரே ச ப்ரயோஜயேத் ॥ 191॥ 1905

க²ட்³க³ம் சர்ம க³தா³ம் ஶக்திம் பரிக⁴ம் முத்³க³ரம் ததா² ।
நாராசம் பரஶும் குந்தம் பட்டிஶாதீ³ம்ஶ்ச தா⁴ரயேத் ॥ 192॥ 1906

ந ரதா² ந க³ஜா யஸ்ய ஸோऽஶ்வமேவ ஸமாருஹேத் ।
கடிப³த்³தை⁴கதூணீர: க²ட்³க³ஶக்தித⁴நுர்யுத: ॥ 193॥ 1907

ததோர்ஜுநஸ்ய நாமாநி விஷ்ணுஸ்மரணபூர்வகம் ।
ஜபேத்தத: ப்ரதிஷ்டே²த சதுரங்க³ப³லைர்யுத: ॥ 194॥ 1908

லாப⁴ஸ்தேஷாம் ஜயஸ்தேஷாம் குதஸ்தேஷாம் பராஜய: ।
யேஷாமிந்தீ³வரஶ்யாமோ ஹ்ரு’த³யஸ்தோ² ஜநார்த³ந: ॥ 195॥ 1909

அர்ஜுந: பா²ல்கு³ந: பார்த:² கிரீடீ ஶ்வேதவாஹந: ।
பீ³ப⁴த்ஸுர்விஜயீ க்ரு’ஷ்ண:ஸவ்யஸாசீ த⁴நஞ்ஜய: ॥ 196॥ 1910

க²ம் ததா²ஸ்வரவஸ்விந்து³நேத்ரைரக்ஷௌஹிணீ மதா ।
அக்ஷௌஹிண்யாம் ஸம்ப்ரதி³ஷ்டா ரதா²நாம் வர்மதா⁴ரிணாம் । 1911

ஸங்க்²யா க³ணிததத்த்வஜ்ஞை:ஸஹஸ்ராண்யேகவிம்ஶதி: ॥ 197। ।

உபர்யஷ்டௌ ஶதாந்யாஹுஸ்ததா² பூ⁴யஶ்ச ஸப்ததி: ।
க³ஜாநாம் து பரீமாணமேததே³வ விநிர்தி³ஶேத் ॥ 198॥ 1912

ஜ்ஞேயம் லக்ஷம் பதா³தீநாம் ஸஹஸ்ராணி ததா² நவ ।
ஶதாநி த்ரீணி பஞ்சாஶச்சூ²ராணாம் ஶஸ்த்ரதா⁴ரிணாம் ॥ 199॥ 1913

பஞ்சஷஷ்டிஸஹஸ்ராணி ததா²ஶ்வாநாம் ஶதாநி ச ।
த³ஶோத்தராணி ஷட் ப்ராஹு:ஸங்க்²யாதத்த்வவிதோ³ ஜநா: ॥ 200॥ 1914

க²த்³வயம் நிதி⁴வேதா³க்ஷிசந்த்³ராக்ஷ்யக்³நிஹிமாம்ஶுபி:⁴ ।
மஹாக்ஷௌஹிணிகா ப்ரோக்தா ஸங்க்²யா க³ணிதகோவிதை:³ ॥ 201॥ 1915

கோடயஸ்த்ரயோத³ஶ ப்ரோக்தா லக்ஷாணாமேகவிம்ஶதி: ।
சதுர்விம்ஶத்ஸஹஸ்ராணி ததா² நவஶதாநி ச ॥ 202॥ 1916

மஹாக்ஷௌஹிணிகாம் ப்ராஹுரிமாம் தத்த்வவிதோ³ ஜநா: ।
மஹாக்ஷௌஹிணிகாயாம் து ரதா:² கோடிமிதா:ஸ்ம்ரு’தா: । 1917

ஸப்தத்ரிம்ஶச்ச லக்ஷாணி கீ³யந்தே தத்த்வபே⁴தி³பி: ⁴ ॥ 203। ।
த்³வாத³ஶைவ ஸஹஸ்ராணி சத்வார்யேவ ஶதாநி ச ।
ப்ரோக்தாநி நவதிஸ்தத்³வதே³வமேவ மதங்க³ஜா: ॥ 204॥ 1918

அஶ்வாஶ்சதுஷ்கோடிமிதா லக்ஷாண்யேகாத³ஶைவ ச ।
ஸப்தத்ரிம்ஶத்ஸஹஸ்ராணி ததா² ஶதசதுஷ்டயம் ॥ 205॥ 1919

ஸப்ததிஶ்சைவ ஸங்க்²யாதா: ப்ரோச்யந்தே பத்தயஸ்தத: ।
ஷட்கோடயோऽஶீதிலக்ஷாணி பஞ்சாதி⁴கமிதாநி ச ॥ 206॥ 1920

த்³விஷஷ்டி ச ஸஹஸ்ராணி ததா² ஶதசதுஷ்டயம் ।
பஞ்சாஶதி³தி ஸங்க்²யாதா மஹாக்ஷௌஹிணிகா பு³தை: ⁴ ॥ 207॥ 1921

முகே² ரதா² க³ஜா: ப்ரு’ஷ்டே² தத்ப்ரு’ஷ்டே² ச பதா³தய: ।
பார்ஶ்வயோஶ்ச ஹயா: கார்யா வ்யூஹஸ்யாயம் விதி: ⁴ ஸ்ம்ரு’த: ॥ 208॥ 1922

அர்த⁴சந்த்³ரம் ச சக்ரம் ச ஶகடம் மகரம் ததா² ।
கமலம் ஶ்ரேணிகாம் கு³ல்மம் வ்யூஹாநேவம் ப்ரகல்பயேத் ॥ 209॥ 1923

யே ராஜபுத்ரா:ஸாமந்தா ஆப்தா: ஸேவகஜாதய: ।
தாந்ஸர்வாநாத்மந: பார்ஶ்வே ரக்ஷாயை ஸ்தா²பயேந்ந்ரு’ப: ॥ 210॥ 1924

யஸ்மிந்குலே ய: புருஷ: ப்ரதா⁴ந:
ஸ ஸர்வயத்நேந ஹி ரக்ஷணீய: ।
தஸ்மிந்விநஷ்டே கில ஸாரபூ⁴தே
ந நாபி⁴ப⁴ங்கே³ஹ்யரகா வஹந்தி ॥ 211॥ 1925

க்ஷத்ரஸாரப்⁴ரு’தம் ஶூரம் ஶஸ்த்ரஜ்ஞமநுராகி³ சேத் ।

அபி ஸ்வல்பம் ஶ்ரியே ஸைந்யம் வ்ரு’தே²யம் முண்ட³மண்ட³லீ ॥ 212॥ 1926

அபி பஞ்சஶதம் ஶூரா ம்ரு’த்³நந்தி மஹதீம் சமூம் ।
அத²வா பஞ்ச ஷட் ஸப்த விஜயந்தேऽநிவர்திந: ॥ 213॥ 1927

த⁴நு:ஸங்க³திஸம்ஶுத்³தா⁴ வாஜிநோ முக²து³ர்ப³லா: ।
ஆகர்ணபலிதா யோதா: ⁴ ஸங்க்³ராமே ஜயவாதி³ந: ॥ 214॥ 1928

பரஸ்பராநுரக்தா யே யோதா: ⁴ ஶார்ங்க³த⁴நுர்த⁴ரா: ।
யுத்³த⁴ஜ்ஞாஸ்துரகா³ரூடா⁴ஸ்தே ஜயந்தி ரணே ரிபூந் ॥ 215॥ 1929

ஏக: காபுருஷோ தீ³ர்ணோ தா³ரயேந்மஹதீம் சமூம் ।
தம் தீ³ர்ணமநு தீ³ர்யந்தே யோதா:⁴ ஶூரதமா அபி ॥ 216॥ 1930

து³ர்நிவாரதரா சைவ ப்ரப⁴க்³நா மஹதீ சமூ: ।
அபாமிவ மஹாவேக³த்ரஸ்தா ம்ரு’க³க³ணா இவ ॥ 217॥ 1931

யஸ்து ப⁴க்³நேஷு ஸைந்யேஷு வித்³ருதேஷு நிவர்ததே ।
பதே³ பதே³ऽஶ்வமேத⁴ஸ்ய லப⁴தே ப²லமக்ஷயம் ॥ 218॥ 1932

த்³வாவிமௌ புருஷௌ லோகே ஸூர்யமண்ட³லபே⁴தி³நௌ ।
பரிவ்ராட்³ யோக³யுக்தஶ்ச ரணே சாபி⁴முகோ²ஹத: ॥ 219॥ 1933

யத்ர யத்ர ஹத: ஶூர: ஶத்ருபி: ⁴ பரிவேஷ்டித: ।
அக்ஷயம் லப⁴தே லோகம் யதி³ க்லீப³ம் ந பா⁴ஷதே ॥ 220॥ 1934

மூர்சி²தம் நைவ விகலம் நாஶஸ்த்ரம் நாந்யயோதி⁴நம் ।
பலாயமாநம் ஶரணம் க³தம் சைவ ந ஹிம்ஸயேத் ॥ 221॥ 1935

பீ⁴ரு: பலாயமாநோऽபி நாந்வேஷ்டவ்யோ ப³லீயஸா ।
கதா³சிச்சூ²ரதாம் யாதி மரணே க்ரு’தநிஶ்சய: ॥ 222॥ 1936

ஸம்ப்⁴ரு’த்ய மஹதீம் ஸேநாம் சதுரங்கா³ம் மஹீபதி: ।
வ்யூஹயித்வாக்³ரத: ஶூராந்ஸ்தா²பயேஜ்ஜயலிப்ஸயா ॥ 223॥ 1937

அல்பாயாம் வா மஹத்யாம் வா ஸேநாயாமிதி நிஶ்சய: ।
ஹர்ஷோ யோத⁴க³ணஸ்யைகோ ஜயலக்ஷணமுச்யதே ॥ 224॥ 1938

அந்வேதம் வாயவோ யாந்தி ப்ரு’ஷ்டே² பா⁴நுர்வயாம்ஸி ச ।
அநுப்லவந்தே மேகா⁴ஶ்ச யஸ்ய தஸ்ய ரணே ஜய: ॥ 225॥ 1939

அபூர்ணே நைவ மர்தவ்யம் ஸம்பூர்ணேம் நைவ ஜீவதி ।
தஸ்மாத்³தை⁴ர்யம் விதா⁴தவ்யம் ஹந்தவ்யா பரவாஹிநீ ॥ 226॥ 1940

ஜிதே லக்ஷ்மீர்ம்ரு’தே ஸ்வர்க:³ கீர்திஶ்ச த⁴ரணீதலே ।
தஸ்மாத்³தை⁴ர்யம் விதா⁴தவ்யம் ஹந்தவ்யா பரவாஹிநீ ॥ 227॥ 1941

ஏதம் ஶிவத⁴நுர்வேத³ஸ்ய ப⁴க³வதோ வ்யாஸஸ்ய ச ।

